
GOUVÈNÈ CUOMO ANONSE RE-OUVÈTI TOUT OTOWOUT ETA NAN LONG ISLAND YON SEMÈN APRE 

GWO INONDASYON YO 

 

Asfalt la vin acheve nan Ocean Parkway nan Plaj Tobay 

 

Gouvènè Andrew M. Cuomo jodia te anonse ke yon semèn apre gwo lapli ki te inonde nan anpil kote 

nan Long Island koze fèmti liy wout nan nèf gwo otowout Eta New York, tout gwo otowout yo te re-

ouvri. Sèt nan otowout yo te restore nan dat 13 out, jou tanpèt la, men Ocean Parkway ak 

Meadowbrook State Parkway te sibi gwo domaj. Ekip yo te travay orè doub ak pwolonje pou akselere 

reparasyon yo.  

 

“Wout Long Island yo se san rejyon an e mwen felisite anpil anplwaye nan depatman transpòtasyon ki te 

travay san relach pou fè tout wout ak pon yo re-ouvri apre move tan semèn pase a,” Gouvènè Cuomo te 

deklare. “Nou pral kontinye travay avèk patnè lokal ak federal nou yo nan rekiperasyon sa ki ankou e 

nou pral fè tout sa nou kapab pou ede moun Long Island yo ki te afekte pa tanpèt yo.” 

 

Depatman Transpòtasyon Eta New York ak kontraktè li yo te anmezi pou akselere reparasyon otowout 

yo avèk kowòdinasyon ak asistans ki soti nan lòt ajans, enkli Biwo Park Eta New York, Rekreyasyon ak 

Prezèvasyon Istorik, Divizyon Sekirite Enteryè New York ak Sèvis Ijans ak Depatman Konsèvasyon 

Anviwonman Eta New York. 

 

Komisyonè Depatman Transpòtasyon Eta New York Joan McDonald te deklare, “Gouvènè Cuomo 

konnen ke transpòtasyon enpòtan. An plizyè fwa pandan resan ane yo, li te asire ke Nouyòkè yo jwenn 

èd yo bezwen lè siklòn, tònad ak lòt evènman move tan ki te frape. Grasa lidèchip Gouvènè a, kontraktè 

nou yo ansanm avèk gason ak fi kap travay di nan depatman transpòtasyon an te anmezi pou restore 

wout ak pon yo ki te andomaje pa tanpèt yo de fason rapid.” 

 

Ocean Parkway te re-ouvri konplètman yè swa apre de pasaj souteren pou pyeton ki te andomaje pa 

tanpèt semèn pase a te restore. Pasaj souteren nan Plaj Tobay nan vil Oyster Bay te pasyèlman 

andomaje , sa ki te lakoz plizyè liy fèmen. Asfalt la te konplete nan sit la yè swa, sa ki te etap final nesesè 

nan fason pou re-ouvri antyèman otowout la. Kèk travay finisyon pral fini nan otòn lan, men li pral egzije 

fèmti liy wout akoutèm sèlman. 

 

Jis nan pati lwès nan pasaj souteren an, nan vwazinaj tour obsèvasyon Plaj Tobay, yon dezyèm pasaj 

souteren te ranpli avèk sab ansanm avèk dlo semèn pase a, soutni ewozyon pant lan ak domaj nan ray 

la. Tout liy yo te re-ouvè nan lokal sa vandredi pase, 15 out. 

 

De pon nan Meadowbrook State Parkway nan vil Hempstead te egalman sibi domaj enpòtan nan dènye 

tanpèt semèn pase a. Pon sou False Creek te re-ouvè samedi, 16 out apre yo te vin repare pant ewozyon 

sou kwen pon an nan nòdès ak sidès, yo te fikse domaj nan ray la ak yo te ranplase asfalt nan akotman 

wout la. Pon an sou pant chèn lan te re-ouvè nan dat 16 out apre reparasyon pant lan, restorasyon 

akotman wout la e ray la te fikse. 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  


